
KUALA LUMPUR, Ju-
maat — Malaysla me-
merlukan teraju kepe-
mimpinan yang teguh,
berpengalaman dan
kuat untuk menyelesai-
kan masalah-masalah
Kang dihadapinya se-
arang, kata Pengerusi
Barisan Nasional (BN),
Datuk Seri Dr Mahathir
Mohamad.

Sehubungan itu, katanya,
amat penting masyarakat
majmuk negara ini mem-
punyai kerajaan yang kuat
dan stabil dengan majoriti
dua pertiga bagi membo-
lehkannya mara ke hada-
pan untuk menjamin kema-
juan.

“Hanya sebuah negara de-
mokratik yang kuat dapat me-
wujudkan pembangunan un-
tuk kemakmuran dan
kesejahteraan rakyatnya,”
kata Datuk Seri Dr Mahathir
ketika melancarkan Manifesto
BN bertemakan Tradisi Mem-

bela Rakyat, di sini hari ini.

Perdana Menteri berkata, se-
buah kerajaan yang lemah hanya
akan bermain politik dan berfoya-
foya serta sentiasa mencari popu-
lariti tanpa berbuat apa-apa yang
perlu untuk memajukan negara.

Sebuah kerajaan yang lemabh ti-
dak akan membimbing rakyat
mengatasi masalah kelembapan
ekonomi sekarang, tambahnya.

“Kita boleh lihat negara yang
mempunyai kerajaan-kerajaan le-
mah tanpa menyebutkan nama
mereka. Apakah mereka menik-
mati kemakmuran? Tidakkah ber-
laku kekecohan, keadaan tidak
stabil, bahkan menjadi porak-pe-
randa dan perang saudara? Nega-
ra-negara maju sekalipun gagal
apabila kerajaan mereka lemah,”
katanya.

Menurutnya, sebuah kerajaan
yang ditubuhkin dengan majoriti
tipis sering menumpukan soal-
soal politik daripada pentadbiran
dan mereka lebih sukakan popula-
riti serta publisiti.

“Sebaliknya, kerajaan yang kuat
berani mengambil tindakan untuk
kebaikan rakyat walaupun dalam
tempoh yang singkat ia tidak po-
pular. Bagaimanapun, dalam
jangka masa panjang ia mengun-

tungkan negara dan rakyat,” ka-
tanya.

Datuk Seri Dr Mahathir berkata:
“Pembangkang mahu Malaysia
mempunyai kerajaan yang lemah.
Kalau mereka memegang teraju
pemerintahan, apakah mereka
rela memimpin kerajaan yang le-
mah itu?

“Apabila pemimpin-pemimpin
politik terpaksa berlakon secara
tidak sihat untuk mengekalkan ke-
dudukan mereka, negara dan rak-
yat menanggung sengsara.
Sanggupkah kita menghampakan
masa depan anak cucu kita?” Te-
gasnya.

Menurut Perdana Menteri, sa-
lah satu daripada hujah pem-
bangkang untuk mengurangkan
majoriti dua pertiga ialah bagi

mengelakkan sebuah kerajaan |

yang terlalu kuat dan boleh menin-
das rakyat.

Alasan itu, tegasnya, tidak bera-
sas sama sekali kerana sejak lima
tahun dahulu kerajaan semakin li-
beral sehinggakan bukan sahaja
pembangkang boleh mengkritik,
malah lebih banyak akhbar serta
majalah diterbitkan bagi memberi
ruang kepada rakyat mengemuka-
kan pandangan mereka.

“Sebagaimana saudara
maklum, kita begitu iiberal seka-
rang. Puak pembangkang
mengambil kesempatan penuh da-

ripadanya. Tetapi mere-
ka masih juga menuduh
kami menindas.

“Kalau pada masa ini
kita mendengar pelbagai
tuduhan tidak berasas
terhadap kerajaan dan
pemimpinnya, itu adalah
kerana kami tidak mela-
kukan penindasan.

“Kita sanggup llersa-
bar walaupun kadang-
kadang tuduhan mereka
bukan sekadar membu-
rukkan imej kerajaan, te-
tapi memberi kesan ter-
hadap keadaan ekonomi.
Namun demikian, kita
masih sanggup lagi
membenarkan kebeba-
san,” katanya.

Datuk Seri Dr Ma-
hathir berkata, dalam
keadaan sekarang lapo-
ran dan ulasan lebih be-

bas tersiar dalam akhbar !

dan majalah di negara !

ini.

